
NAMANGAN VILOYATIDAGI QISHLOQ 

VRACHLIK PUNKTLARINING RIVOJLANISH BOSQICHLARI 
 

For citation: Abdurakhmon A. Abdukhalimov, STAGES OF DEVELOPMENT OF RURAL 
MEDICAL POINTS IN NAMANGAN PROVINCE. Look to the past. 2023, Special issue 2, pp. 

 
 

http://dx.doi.org/10.5281/zenodo.10425747 
 
 

ANNOTATSIYA  
Maqolada mustaqillik yillarida Namangan viloyati sog‘liqni saqlash tizimida qishloq vrachlik 

punktlarini tashkil topishi, yangi qurish, maslashtirish, qishloq vrachlik ambulatoriyasi, feldsherlik-
akusherlik punktlari qishloq vrachlik punktiga aylantirish borasidagi islohotlar, zamonaviy tibbiyot 
jihozlari, asbob-uskunalar va qattiq-yumshoq jihozlar bilan ta’minlash, qishloq aholisi salomatligi 
uchun malakali tibbiyot mutaxassislarini jalb etish borasida olib borilgan ishlar hamda ularga tibbiy 
yordam ko‘rsatish masalalari tahlil qilingan.  

Kalit so‘zlar: Namangan viloyati, qishloq vrachlik punkti, qurilish, jihoz, asbob-uskunalar. 
 

Абдурахмон Абдумуминович Абдухалимов, 
Андижанский государственный медицинский институт,  

Заведующий отделом духовности и просвещения работе с молодежью. 
Доктор философии по истории (PhD), доцент 

 
ЭТАПЫ РАЗВИТИЯ СЕЛЬСКИХ МЕДИЦИНСКИХ ПУНКТОВ В 

НАМАНГАНСКОЙ ОБЛАСТИ 
АННОТАЦИЯ  

В статье в годы независимости были рассмотрены вопросы создания сельских 
врачебных пунктов в системе здравоохранения Наманганской области, реформа нового 
строительства, модернизация, преобразование сельских врачебных пунктов, фельдшерско-
акушерских пунктов в сельские врачебные центры, современная медицинская помощь. 
оборудование, оборудование и аппаратура.Проанализирована работа, проводимая по 
привлечению квалифицированных медицинских специалистов для охраны здоровья сельского 
населения, а также вопросы оказания им медицинской помощи. 

Ключевые слова: Наманганская область, сельский врачебный пункт, строительство, 
оборудование, инструмент. 

STAGES OF DEVELOPMENT OF RURAL MEDICAL POINTS IN NAMANGAN 

PROVINCE 
ABSTRACT 

In the article, in the years of independence, the establishment of rural medical centers in the 
health care system of Namangan region, the reform of new construction, modernization, 
transformation of rural medical clinics, paramedics-midwifery centers into rural medical centers, 
modern medical equipment, equipment and hard and soft equipment. The work carried out to attract 
qualified medical specialists for the health of the rural population, as well as the issues of providing 
them with medical assistance, were analyzed. 

Index Terms: Namangan region, rural medical center, construction, equipment, tools. 
 
1. Dolzarbligi: 
Ma’lumki, sovet tibbiyot tizimining budjet muammolarida bemor o‘rinlari asosiy ko‘rsatkich 

hisoblanar, shu boisdan asosiy e’tibor bemorlar yotib davolanadigan o‘rinlarni ko‘paytirishga 
qaratilgan edi. Bunday yondashish oqibatida tibbiyotning birinchi zvenosi – tibbiy-sanitariya 
yordami, ambulatoriya-poliklinika xizmati nochor ahvolga tushib qolgan edi. Bu sohada ilg‘or 
davlatlar qatoridan o‘rin egallashimizga qaramasdan, bemorlarga tibbiy xizmat ko‘rsatish sifatining 
darajasi bunga nomunosib ekanligi ayon bo‘lib qoldi. 

Namangan viloyatida mustaqillikning dastlabki 10 yili mobaynida 104 ta qishloq vrachlik 
punkti barpo etilib, 41 ta qishloq shifokorlik ambulatoriyasi va feldsherlik-akusherlik punktlari 
qishloq vrachlik punkti maqomiga o‘tkazilgan [1:16].  

2. Metodlar va o’rganilganlik darajasi:  
Maqola umum qabul qilingan tarixiy metodlar – tarixiylik, ilmiylik, qiyosiy-mantiqiy tahlil, 

ketma-ketlik, xolislik tamoyillari asosida yoritilgan bo‘lib, unda Namangan viloyatidagi qishloq 
vrachlik punktlarining rivojlanish bosqichlari tahlil qilingan. Bu borada asosiy manbalar sirasiga 
mavzuga doir Namangan viloyati davlat arxivi hujjatlaridan keng foydalanildi.   

3. Tadqiqot natijalari: 
Viloyatda 1996 yilda 7 ta yangi qishloq vrachlik punkti qurilib ishga tushirildi. 4 ta qishloq 

vrachlik ambulatoriyasi va 7 ta feldsherlik-akusherlik punktlari qishloq vrachlik punktiga 
aylantirilgan bo‘lsa, 1997 yilda 14 ta yangi qishloq vrachlik punktlari qurilib 5 ta qishloq vrachlik 
ambulatoriyasi va 9 ta feldsherlik-akusherlik punktlari qishloq vrachlik punkti sifatida qayta tashkil 
qilindi. 1998 yilda qishloq vrachlik punktlarga 92 million 300 ming so‘mlik tibbiy jihozlar yetkazib 
berildi. Yangi qurilib ishga tushirilgan 17 ta qishloq vrachlik punkti 55 ming 886 so‘mlik zamonaviy 
tibbiyot jihozlari va asbob-uskunalar bilan ta’minlandi. Shu jumladan jihozlash uchun 57 million 756 
ming so‘m mablag‘ sarflandi. Buning uchun 3 yil davomida jami 474 million 948 ming so‘m kapital 
mablag‘ ajratilib, shundan, 39 million 160 ming so‘mi jihozlash uchun yo‘naltirildi. 

Qishloq vrachlik punktlarida jami 169 nafar malakali shifokorlar faoliyat ko‘rsatgan bo‘lib, 
shundan 66 tasi terapevt, 79 tasi pediatr, 13 tasi akusher-ginekolog, 10 tasi stomatolog 
mutaxassislarni tashkil etadi. Ularning 60,4 foizi toifaga ega bo‘lgan, 45,6 foizi umumiy amaliyot 
shifokorlarini qayta tayyorlash yo‘nalishida o‘z malakasini oshirgan. qishloq vrachlik punktlaridagi 
468 nafar o‘rta tibbiyot xodimlaridan 21,7 foizi toifali hisoblangan. 1998 yil davomida qishloq 
vrachlik punktlarida 856 ming nafar bemorga tibbiy xizmat ko‘rsatilib, har bir qishloq vrachlik 
punktda o‘rtacha 13,4 ming nafar bemor qabul qilingan. Lekin, Mingbuloq va Norin tumanlaridagi 
qishloq vrachlik punktlar faoliyati qoniqarli bo‘lmagan [3:33]. 

Qishloq vrachlik punktlarida ishlash uchun malakali shifokorlarni tanlab olinmaganligi va 
ularga amaliy yordam berilmaganligi sababli bemorlar qatnovi kam bo‘lgan, patronaj hamda targ‘ibot 
ishlari sust olib borilgan. Bemorlarning davolanishi va ularni kuzatish jarayoni, laborator tahlillar va 

diagnostik tekshiruvlar yetarli darajada bo‘lmagan. Ayrim joylarda mutaxassislarning fizioterapevtik 
va EKG apparatlarini ishlatishni bilmaganliklari sababli ulardan unumli foydalanilmagan [4:67]. 

Maskur davrda qishloq vrachlik punktlariga 1 million 236 ming 700 ta qatnov bo‘lib, har bir 
qishloq vrachlik punktlari hisobiga 15 ming 654 tadan to‘g‘ri keldi. Biroq, bu ko‘rsatkichga nisbatan 
Norin, To‘raqo‘rg‘on va Mingbuloq tumanlarida qatnovlar kam bo‘lgan. 1999 yilda 79 ta qishloq 
vrachlik punktlaridan 72 tasida o‘rin-joyga ega bo‘lgan kunduzgi statsionarlar tashkil etilgan. Ularda 
16 ming 130 nafar bemor shifo topgan bo‘lsa, o‘rin ishi 353,1 kunga bemorlarni o‘rinda o‘rtacha 
bo‘lishi 11,2 ni tashkil etgan. qishloq vrachlik punktlarida uyda tashkil qilingan 126 ta statsionarlarda 
19 ming 739 ta bemor shifo topdi. Bu o‘tgan yilga nisbatan 30 foizga ko‘pdir. 

Viloyatda bu davrda 37 ta yangi qishloq vrachlik punkti qurilib, ishga tushirilgan. 
Shuningdek, 16 ta feldsherlik-akusherlik puktlari qishloq vrachlik punkti maqomiga o‘tkazilgan. 
Sog‘liqni saqlash muassasalari, jumladan, 17 ta qishloq vrachlik punkti zamonaviy tibbiyot jihozlari 
va asbob-uskunalari bilan ta’minlandi. Viloyat sog‘liqni saqlash boshqarmasi tizimidagi kapital 
qurilish rejasiga asosan yil davomida 16 ta qishloq vrachlik punktida qurilish-montaj ishlari olib 
borilgan hamda tibbiy asbob-uskunalar bilan ta’minlangan [5:49]. 

1999 yilda qishloq vrachlik punktlariga 1 million 236 ming 700 ta qatnov bo‘lib, uning har 
biri hisobiga 15 ming 654 ta tashrif to‘g‘ri kelgan. Ularda 16 ming 130 nafar bemor shifo topgan. 
Viloyatda istiqlolning dastlabki 10 yili mobaynida 104 ta qishloq shifokorlik punktlari barpo etildi, 
41 ta qishloq shifokorlik ambulatoriyasi va feldsher-akusherlik punktlari qishloq shifokorlik 
punktlariga aylantirildi [6:253]. 

Boshqarma tizimida 1999 yil rejasidagi 16 ta qishloq vrachlik punkti barpo qilish ishlari 
barcha tumanlarda faqat yangi qurilish, 13 tasi markazlashgan budjet, bittasi xususiylashtirish, bittasi 
qishloq va suv xo‘jaligi, bittasi viloyat avtomobil yo‘l qurilishi va ekspluatatsiyasi hissadorlik 
jamiyati mablag‘lari hisobiga qurib bitkazilgan. Ushbu harajatlar uchun jami 310 million 753 ming 
so‘m kapital mablag‘ sarflangan. Jumladan, 171 million 693 ming so‘mlik qurilish-montaj ishlari 
amalga oshirilib, har bir qishloq vrachlik punkti o‘rtacha 5 million 83 ming 800 so‘mdan tibbiy asbob-
uskunalar hamda qattiq-yumshoq jihozlar bilan 100 foiz ta’minlandi. Ushbu ishlarni amalga oshirish 
jarayonida boshqarma tizimidagi bitta qishloq uchastka shifoxonasi (Chust tumani, «Karkidon») 
xususiylashtirilgan va 61 ta feldsherlik-akusherlik punktlari qisqartirilgan, 2 ta qishloq vrachlik 
ambulatoriyalari hamda 6 ta feldsherlik-akusherlik punktlari qishloq vrachlik punkti tarkibiga 
qo‘shilgan [7:16]. 

Keyingi vaqtlarda qishloq joylarida yashovchi aholiga tibbiyotni yaqinlashtirish, malakali 
tibbiy yordamni ko‘rsatishni yaxshilash va qulaylik tug‘dirish maqsadida qishloq vrachlik punktlari 
tashkil etilishi ayni muddao bo‘ldi. Bu davrda Namangan viloyatida 79 ta qishloq vrachlik punkti 
aholiga hizmat ko‘rsatgan bo‘lsa, shularning 52 tasi yoki 70 foizi yangi qurilgan bo‘lib, hamma shart-
sharoitlar yaratib berilgan. Reja asosida qishloq vrachlik punktlari soni 2000 yil ohirida 90 taga 
yetkazilgan [8:36]. 

2000 yilda qishloq-vrachlik punktlari va feldsherlik-akusherlik punktlari o‘rnida va yangi 
qurish hisobiga 79 ta qishloq vrachlik punkti qurish va qayta tashkil qilish ishlari amalga oshirilgan. 
Lekin qishloq vrachlik punktlarini tibbiy asbob-uskunalar bilan jihozlashda belgilangan rejadan 15 
million 207 ming so‘m mablag‘ kam sarflangan. Topshirilgan har bir qishloq vrachlik punkti uchun 
44 turdagi jihozlarning o‘rtacha 37 turi, 298 birlikdagi tibbiy jihozlardan o‘rtacha 213 donasi harid 
qilingan, xolos.  

Sog‘liqni saqlash tizimini isloh qilish Davlat dasturiga asosan viloyatda 2001 yil mobaynida 
jami 25 ta qishloq vrachlik punktlari ishga tushirilgan bo‘lsa, ulardan 11 tasi yangi qurildi va 14 tasi 
aylantirish yo‘li bilan foydalanishga topshirilgan.  

1996 yildan 2002 yilgacha yangi qurilish hisobiga 81 ta, qishloq uchastka shifoxonasi, qishloq 
vrachlik ambulatoriyasi va feldsherlik-akusherlik punktlarini moslashtirish hisobiga 88 ta, jami bo‘lib 
169 ta qishloq vrachlik punkti bunyod etilgan.  

Biroq yangi qurilishi rejalashtirilgan 81 ta qishloq vrachlik punkti o‘rniga 68 ta qurildi yoki 
reja 83,9 foizga, qishloq uchastka shifoxonalari hamda qishloq vrachlik ambulatoriyasi va 
feldsherlik-akusherlik punktlarini qishloq vrachlik punktlariga moslashtirish rejasidagi 88 ta o‘rniga 

55 ta moslashtirildi yoki reja 62,5 foizga bajarildi. Natijada viloyatda barpo qilinadigan jami qishloq 
vrachlik punktlari rejasining bajarilishi ta’minlanmagan [9:10]. 

1996 -2003 yillarga rejalashtlrilgan 209 ta qishloq vrachlik punktidan 32 tasi ishga 
tushirilmagan. 2004 yilda foydalanishga topshirilishi mo‘ljallangan 20 ta qishloq vrachlik punktidan 
atigi 3 tasi qurib bitkazilgan [2:25]. 

2003 yilda jami 29 ta, jumladan Yangiqo‘rg‘on tumanida 7 ta, Chortoq tumanida 6 ta, Pop va 
Uchqo‘rg‘on tumanlarida 3 tadan, Mingbuloq, Kosonsoy va Chust tumanlarida 2 tadan, Namangan, 
Norin, To‘raqo‘rg‘on va Uychi tumanlarida 1 tadan qishloq vrachlik punkti tashkil etilgan. qishloq 
vrachlik punktlarining 4 tasi yangi qurilish hisobiga, 25 tasi qishloq vrachlik ambulatoriyasi va 
feldsherlik-akusherlik punktlarini hamda boshqa muassasalardan moslashtirib, aylantirish hisobiga 
amalga oshirilgan.  

Viloyatda sog‘liqni saqlash tizimini isloh qilish Davlat dasturiga asosan 2001–2005 yillar 
davomida 70 ta yangi qishloq vrachlik punkti qurilgan. 44 ta qishloq vrachlik ambulatoriyasi hamda 
qishloq uchastka shifoxonalari qishloq vrachlik punktiga aylantirilgan. Viloyat qishloqlarida 1996–
2006 yillarda jami 215 ta qishloq vrachlik punkti, shu jumladan yangi qurilish hisobiga 127 ta, 
moslashtirish hisobiga esa 88 ta barpo qilish rejalashtirilgan bo‘lib, boshqarma tizimida 2004 yil 1 
yanvar holatiga jami 206 ta qishloq vrachlik punkti faoliyati yo‘lga qo‘yilgan [10:64]. 

Moslashtirish hisobiga tashkil qilingan qishloq vrachlik punktlarining aksariyatida ta’mirlash 
ishlarining sifati past bo‘lib, laboratoriya, zararsizlantirish, muolaja xonalari, ayollarni ko‘rish 
xonalari sanitariya talablari darajasida emas, balki yuzaki bajarilgan.  

2005 yilga kelib viloyat hududida tashkil etilgan qishloq vrachlik punktlarining umumiy soni 
217 taga yetkazilib, shundan 87 tasi yangi qurilish hisobiga, 130 tasi moslashtirish hisobiga barpo 
etilgan. qishloq vrachlik punkti larni tashkil etilishi o‘zoq qishloq joylarda yashovchi aholi uchun 
qulaylik tug‘dirdi. Davolanish uchun bemorlarni tuman va viloyat markazlariga borishi kamaydi va 
ularga ketadigan sarf harajatlarni tejalishiga olib keldi. 2006 yilda yana 6 ta qishloq vrachlik punkti 
barpo etilib, ularning jami soni 223 taga yetkazilgan. Lekin, bu davrda viloyatdagi mavjud qishloq 
vrachlik punktlarining atiga 53,9 foizi markazlashgan vodoprovod suvi, 3,5 foizi markazlashgan 
kanalizatsiya, 58,4 foizi tabiiy gaz, 62 foizi telefon tarmoqlari bilan ta’minlangan, xolos [11:21]. 

Bu davrda jami 20 ta qishloq vrachlik punktlari yangi qurilish va moslashtirish hisobiga 
tashkil etildi. Tashkil etilgan qishloq vrachlik punktlarning 12 tasi yangi qurilish hisobiga, 8 tasi 
qishloq uchastka shifoxonasi, qishloq vrachlik ambulatoriyasi, feldsherlik-akusherlik punktlari va 
boshqa muassasalardan moslashtirib, aylantirish hisobiga amalga oshirildi. Yangi qurilgan qishloq 
vrachlik punktlari asbob-uskunalar va jihozlar bilan 100 foiz ga moslashtirilgan qishloq vrachlik 
punktlari esa imkoniyat darajasida 65-75 foiz ga ta’minlandi. Bu davrda viloyatdagi jami qishloq 
vrachlik punktlari soni 223 taga yetib, shundan 81 tasi yangi qurilish, 142 moslashtirish hisobiga 
tashkil etilganlar salmog‘iga to‘g‘ri kelgan. Barpo etilgan qishloq vrachlik punktlarining 1 tiplari 48 
ta, 2 tiplari 91 ta, 3 tiplari 73 ta va 4 tiplari 11 tani tashkil etgan. 

O‘zbekiston Respublikasi Vazirlar Mahkamasining 2008 yil 18 martdagi 48-son Qaroriga 
asosan «Qishloq vrachlik punkti to‘g‘risida»gi Nizom tasdiqlandi. Qishloq vrachlik punkti faoliyati 
bo‘yicha me’yoriy hujjatlar O‘zbekiston Respublikasi Sog‘liqni saqlash vazirligining 2009 yil 23 
martdagi 80-sonli «Qishloq vrachlik punktlari faoliyatini tashkil qilinishini takomillashtirish 
to‘g‘risida»gi buyrug‘i bilan tasdiqlandi. 

2010 yilda Namangan viloyatida shahar va qishloq shifokorlik punktlari soni 247 taga yetdi, 
shu jumladan 9 ta shahar shifokorlik punktlari tashkil etilib, faoliyati yo‘lga qo‘yildi. Shundan, 82 ta 
qishloq vrachlik punkti yangi kurilish, 165 ta qishloq vrachlik punkti moslashtirish hisobiga tashkil 
etilgan [12].  

Natijada mazkur 223 ta qishloq vrachlik punktlarining atiga 53,9 foizi markazlashgan 
vodoprovod suvi, 3,5 foizi markazlashgan kanalizatsiya, 58,4 foiz qishloq vrachlik punktlari gaz bilan 
ta’minlangan xolos. qishloq vrachlik punktlarining telefon aloqasi bilan ta’minoti o‘rganilganda 
Uchqo‘rg‘on, Norin, Chortoq, Uychi tumanlarida 100 foiz, Namangan tumanida 90 foiz telefon 
tarmoqlari tortilgan holda Yangiqo‘rg‘on tumanida 86,4 foiz, To‘raqo‘rg‘on tumanida 85 foiz, 

Kosonsoy tumanida 83 foiz, Mingbuloq tumanida 52 foiz, Chust tumanida 47,4 foiz, Pop tumanida 
44 foiz bajarib sustkashlikka yo‘l qo‘yilgan [13:18]. 

Manzilli dasturga asosan 2010 yili 345 ta qishloq vrachlik punkti 3,2 mlrd so‘mlik homiylar 
va budjet mablag‘lari hisobiga ta’mirlandi, 2011 yilda 343 ta qishloq vrachlik punktida 4,6 mlrd so‘m 
mablag‘ hisobiga ta’mirlash ishlari olib borildi. Qishloq joylardagi birlamchi tibbiy-sanitariya 
yordami muassasalarini aholi jon boshiga moliyalashtirish mexanizmini tatbiq qilish natijasida 
qishloq vrachlik punktlarining moliyalashtirilishi 3 barobarga ko‘paydi. 2011 yilga kelib, 2009 yilga 
nisbatan qishloq vrachlik punktiga aholi qatnovi 1 kishiga nisbatan 3,9 dan 4,6 gacha ortdi. 

Sog‘liqni saqlash tizimini isloh qilish Davlat dasturi doirasida respublika bo‘ylab Jahon banki 
investitsiyalari jalb qilingani holda 1998 – 2011 yillarda «Salomatlik-1» va «Salomatlik-2» loyihalari 
doirasida respublikadagi 3 ming 192 ta qishloq vrachlik punkti umumiy qiymati 76 million AQSh 
dollari bo‘lgan zamonaviy tibbiy asbob-uskunalar, laboratoriya jihozlari bilan to‘la ta’minlandi. 
«Salomatlik-2» loyihasi doirasida 570 ta stomatologik asbob-uskuna qishloq vrachlik punkti va ko‘p 
tarmoqli poliklinikalarga yetkazildi va 811 ta qishloq vrachlik punktida ijtimoiy dorixonalar tashkil 
qilindi hamda 1 ming 56 ta qishloq vrachlik punktiga standartidagi statsionar telefon apparatlari 
o‘rnatilishi natijasida ulardagi aloqa tizimi ta’minoti 97,7 foizga yetdi. 

4. Хулосалар:  
Xulosa o‘rnida shuni aytish mumkunki Namangan viloyatida amalga oshirilgan islohotlar 

natijasida qishloq vrachlik punktlari faoliyati, tez yordam, profilaktika va patronaj tizimini yanada 
takomillashtirildi. Qishloqlarda malakali shifokorlar xizmat qila boshladi. Bemorlar dastlab o‘z 
hududidagi qishloq vrachlik punktlariga, agar lozim bo‘lsa tuman markaziy shifoxonalariga murojaat 
qilishi ko‘zda tutildi. Bu esa aholiga qulayliklar yaratdi. Bu borada mahalliy hokimiyatlar ko‘magida 
mintaqa viloyatlarida zamonaviy asbob-uskunalar bilan jihozlangan qishloq vrachlik punktlari tashkil 
etildi. Mazkur ishlar Jahon banki hamkorligida «Salomatlik-1», «Salomatlik-2» loyihalari asosida 
amalga oshirildi. 

